
ДегдарБайқоңырдағы 
берекелі жәрмеңке

ҮКІМЕТ

Жұмбақ жағдайда басы жарылып, төсекке 
таңылған Ербаянды туыстары Германия-
да емдеткісі келеді. Ол үшін халық қарасып, 
ақша жинап берді. Неміс дәрігерлер Ұлттық 
Ұлан сарбазының диагнозы мен медициналық 
көрсеткіштеріне қарап, аяқтан тұрып кетуіне 80 
пайыз кепілдік беріп отырған көрінеді. 

Бірақ біздің бүгінгі әңгімеміз жалғыз 
Ербаянның емес, әскерге сау барып, үйіне 
мүгедек болып, кейде тіпті табытпен қайтатын 

жантүршігерлік жағдайлар, Қазақстан әскеріндегі 
әлімжеттік туралы өрбімек. Ұлттық Ұлан бас 
қолбасшысының орынбасары, генерал-майор 
Қайрат Үмбетов сарбаз әжетханаға шыққанда 
құлап, басын кафельге ұрып алғанын айтқан бо-
латын. 

– Қазіргі жағдайы одан емес. Емделу 
кезінде жұқпалы ауру жұқтырып алған. Біздің 
қолымыздан, әскери бөлім басшылығынан 
дәрігерлік көмек көрсетіліп жіберілген. Өкінішке 

қарай емделу кезінде өкпенің қабынуы, іріңді 
гайморит сияқты жанама ауруға ұшыраған. 
Дәрігерлердің кеңесуі арқылы мәжбүрлі түрде 
жасалған ота барысында осындай жағдайға 
душар болып отыр, – деді ол «Amanat» пар-
тиясы жанындағы жастарды қолдау жөніндегі 
республикалық кеңес отырысында.

Бірақ Ербаянның ата-анасы өзі құлаған 
адамның осынша жарақаты болуы мүмкін 
емес деп есептейді. Қорғаныс министрі Руслан 
Жақсылықовқа жолдаған депутаттық сауалында 
«Amanat» партиясы фракциясының мүшесі, депу-
тат Нартай Аралбайұлы да осы сарында сөйледі. 

ӘСКЕРДЕГІ ӘЛІМЖЕТТІК
НЕМЕСЕ «ЕРБАЯН ӨЗІ ҚҰЛАДЫ» ДЕГЕНГЕ ЕЛ СЕНЕ МЕ?

Ербаян Мұхтар есімін күні кешеге дейін ешкім білген жоқ. Бірақ бүгін жарты Қазақстан 
атын да, түрін де жаттап алды. Былтыр желтоқсанда әскерде жүріп, жансақтау бөліміне түскен 
сарбаздың аянышты халі интернетті ақтарған сайын алдыңнан шығады. Аурухана кереуетіндегі 

атпалдай азаматтың суретін көргенде мүсіркегеннен басқа амалың қалмайды.

«СЫР ӨҢІРІ –
ТҮРКІ ӨРКЕНИЕТІНІҢ АЛТЫН БЕСІГІ»

Республика сарайындағы мереке шымылдығы 
«Сыр өңірі – Түркі өркениетінің алтын бесігі» 
атты көрмемен ашылды. 

Сыр өңірінің тарихын баяндайтын 6 
бөлімді көрмеге ЮНЕСКО-ның материалдық 
емес мәдени мұралар тізіміне енген Қорқыт 
ата мұрасы, ХІХ-ХХ ғасырларда Сыр бойы 

қазақтары пайдаланған құнды этнографиялық 
бұйымдар, музей қорындағы теңдесі жоқ 
зергерлік бұйымдар коллекциясы қойылды. 
Сонымен қатар, тарихи тұлғалар Бұқарбай ба-
тыр Естекбайұлының, Қалмұхаммед ишан 
Маралұлының, Ер Сейітпенбет әулиенің, 
Сердалы би Бекшораұлының, Құлболды 
ишан Сұлтанұлының қару-жарақ, мөр, 
кітап, қолжазба, шежіре сияқты пайдаланған 
жәдігерлері әкелінген. Сыр елінен шыққан 

белгілі тұлғалардың домбыралар коллекциясы 
және «Алтын домбыра», жаңғырған жәдігерлер 
көпшілік назарына ұсынылды.

Атап айтсақ, өткен жылы жасалған «Шірік Ра-
бат сақ жауынгері» реконструкция сы және оған 
тиесілі бұйымдар, облыстық музей қорындағы 
Шірік Рабат, Бәбіш мола қалашығынан 
табылған алтын жапсырмалар, қыш ыды-
стар орналастырылған. Сондай-ақ көрмеден 
«Сығанақ ханшайымы» реконструкция сы 
және маржан көзді алтын сырғалар, көгілдір 
ақық көзді цилиндр формасындағы тұмар, там-
шы формасындағы түймелер және маржан 
моншақтардың түпнұсқа коллекциясы, қыш 
ыдыстар мен глазурлі қаптамалар, құмыралар 
орын алған.

Биыл қайта жаңғыртудан өткен «Түгіскен 
көсемі» мен «Жетіасар ақсүйек әйелі» 
реконструкцияларының да тарихы терең. 

Түгіскен көсемінің мүрдесі Оңтүстік Түгіскен 
ескерткішінен өткен ғасырдың 60-жылдары 
С.П.Толстовтың жетекшілігімен жүргізілген Хо-
резм археологиялық-этнографиялық экспедиция-
сы кезінде табылған. Ал Жетіасар мәдениетін 
зерттеген Л.Левинаның жетекшілігіндегі 
археологиялық экспе дицияға әйел адамның 
қаңқасы және әшекей бұйымдары, киім 
қалдықтары кезіккен. Көрмеге биыл жасалған 
«Тү гіскен көсемі» реконструкциясы және 
Оңтүстік Түгіскен ескерткішіне жа татын му-
зей қорындағы қыш бұйым дар мен ыдыстар 
қойылған. Мәскеу қаласындағы Миклухо-Ма-
клай атын дағы Антропология және этнология 
институтының қорында, Мәскеу қала сындағы 
музейлерде сақталған Жеті асар ескерткіштерінен 
табылған архео логиялық материалдар негізінде 
жа салған «Жетіасар ақсүйек әйелі» реконструк-
циясы да келушілер назарына ұсынылды. 

СЫРДЫҢ САЗЫ АЛАТАУДА АСҚАҚТАДЫ

Демалыс күндері Алматы қаласында Қызылорда облысының өнер күндері өтті. Былтыр Сыр 
өнерпаздары Астана қаласында Қызылорда облысының өнер күндері аясындағы концерттік 

бағдарламасымен елордалықтардың ыстық ықыласына бөленген еді. Бастаманың жалғасы ретінде 
өңірдің өнер шеберлері Алматыға шақырту алған болатын.

Өнер күндеріне орай ұйымдастырылған іс-шараларды облыс әкімі Нұрлыбек Нәлібаев, 
Парламент Сенаты мен Мәжілісінің депутаттары, мемлекет және қоғам, өнер қайраткерлері, 

шығармашылық және зиялы қауым өкілдері, Алатау бөктеріндегі ару қаланың өнерсүйер 
жұртшылығы тамашалады.

ҚҰТТЫҚТАУ 
ЖЕДЕЛХАТЫН 
ЖОЛДАДЫ

Қасым-Жомарт Тоқаев 
Қос киенің сақшысы, Сауд 

Арабиясының Королі Салман 
бен Әбделазиз Әл Сауд пен Сауд 

Арабиясының Тақ мұрагері, 
Премьер-министрі Мұхаммед 

бен Салман Әл Саудты және 
барша сауд халқын Ұлттық 

күнімен құттықтады.

Президент жеделхатта Сауд 
Арабиясын саяси тұрғыдан іргесі 
берік, экономикасын нығайтуда 
көптеген жетістікке қол жеткізген 
мемлекет ретінде атап өтті. 
Сондай-ақ Таяу Шығыс өңіріндегі 
Қазақстанның сенімді әрі маңызды 
серіктестерінің бірі екеніне назар 
аударды.

Мемлекет басшысы екі ел 
арасындағы дәстүрлі достық 
пен бауырластыққа негізделген 
ынтымақтастық одан әрі нығайып, 
халықтардың игілігі жолында дами 
беретініне сенім білдірді.

Қасым-Жомарт Тоқаев Қос 
киенің сақшысы, Сауд Арабия-
сының Королі мен Тақ мұрагері, 
Премьер-министрінің жауап-
ты қызметтеріне табыс, ал сауд 
халқына құт-береке тіледі.

КҮРІШ ОРАҒЫ 
ОРТАДАН 
АУДЫ

ҚР Премьер-министрі Олжас 
Бектеновтің төрағалығымен 

өткен Үкімет отырысында 
егін жинау науқанының ба-

рысы қаралды. Жиынға Ауыл 
шаруашылығы, Энергетика 

министрліктері қатысып, өңір 
әкімдіктері мен агробизнес 

өкілдері онлайн байланыс 
арқылы қосылды.

Биыл облыста 189 400 гектарға 
ауыл шаруашылығы дақылдары 
егілді. Ерте пісетіндері толық жи-
налып, қазір малазықтық, май-
лы дақылдар мен көкөніс, бақша 
өнімдері алынуда. 

Өткен жылы 193 400 гектар 
егістіктің 89 мың гектарына күріш 
егілген болатын. Биылғы күріш 
егісінің көлемі 85 641 гектар, оның 
47 400 гектары (55%) орылып, 
39500 гектары (46%) бастырылды, 
203300 тонна өнім жиналды. 

Кеше облыс әкімі Нұрлыбек Нәлібаев 
«Самара-Шымкент-Қызылорда» аудандық 

маңызы бар автожолды қайта жаңғырту 
жұмыстарын көрді. 

Мердігер мекеме  «УАД» ЖШС 8,4  
шақырымдық жолды төрт жолақты, көлік 
жүретін бөлігінің енін 14 метр етіп салуда. 
Құрылысты  6 айда бітіру жоспарланған. 

Айдың соңына дейін бір жолақ 7 метр 
ені толық бітеді, қалған екінші жолақ 
қазан айында аяқталады.

Қазір құрылыс алаңында техникалық 
қадағалаушы  «Қызылорда Нұр Строй 
Инжиниринг», авторлық қадағалаушы 
«Блеск Мастер» серіктестіктері де жұмыс 
жасауда. 

Аймақ басшысы құрылыс 
жұмыстарын сапалы әрі жоспарға сай 
жүргізуді тапсырды.

Облыс әкімінің баспасөз қызметі

ЖОЛ ҚҰРЫЛЫСЫ ҚАРҚЫНДЫ ЖАҢА МАУСЫМ 
«АБАЙ» 
ТРАГЕДИЯСЫМЕН 
АШЫЛДЫ

Сонымен қатар, көрмеге 
келушілер оғыздардың аста насы 
болған Жанкент қала шы ғынан 
табылған қыш дас тар қанды, 
саптыаяқтар коллекциясын, 
қыш қазандықты, керамикалық 
ыдыстарды, орта ғасырлық 
Қыш қаладан табыл ған глазурлі 
қапта маларды қы зықтады. 

Осылайша Сыр бойындағы 
ежелгі өркениет іздерін, Тәуел
сіздік жылдарында Шірік Рабат, 
Сығанақ, Түгіскен, Жетіасар, 
Жанкент, Қышқала, Асанас 
қалашықтарына жүргізілген 
кешенді археологиялық қазба 
жұмыстарының нәтижесі тура
лы көпшіліктің таныпбілуіне 
мүмкіндік жасалды. 

«СҰЛУ СЫРДАН – 
АРУ АЛМАТЫҒА»

Өнер күндері Алматыдағы 
Респуб лика сарайында өткен 
Сыр өңірі өнер шеберлерінің 
«Сұлу Сырдан – ару Алматыға» 
атты галаконцертімен жал
ғасты. Бұл – қызылордалық 
өнер паз дардың Республика 
сара йындағы тұңғыш концерті. 

Әнжырдың ту тіккен ор 
да  сынан жеткен өнер май
тал     ман дары еліміздің бас ты 
сах  на  ларының бірін де өте  тін 
кон цертке тыңғы лық ты да йын
дық пен барды. Алма тылық тал
ғам паз көрер меннің назарына 
ұсы нылатын әр нөмірге жете 
мән берілді. 

Сахна шымылдығы ашыл
ған да орындалған «Отанана», 
«Сыр елім», «Сырдың Қара
тор ғайы» ән дері тың даушысын 
бау рап алды. Жерлесіміз, ҚР 
Еңбек сіңірген артисі Ғани Құл
жанов тың, театр артисі Нұр
дәу лет Баймаханның туған жер 
та қырыбындағы монологі әрбір 
адам  ның кіндік қаны тамған 
то пыраққа деген сағынышын 

оят қаны сөзсіз. Бейнебаян ар
қы лы Сыр бойының тарихы 
мен бүгіні, Қызылорданың 
жаңар  ған келбеті айшықталды. 
Қа   сиетті жерден түлеп ұшып, 
қа  зақ өне ріне қызмет ет
кен Т.Жүр  генов, Р.Бағланова, 
Ә.Нұр пейісов, Қ.Қожықов, 
Н.Бе ке жанов, С.Майқанова, 
К.Дүй секеев, М.Ерәлиева, Б.Шө 
кенов   тің жар қын бей не ле рі жұрт 
жа дын да жаңғы рып өтті.

Сыр бойының бойтұ ма
рын дай бол ған жыраулық, 
жыршылық дәстүрдің ұрпақтан 
ұрпаққа жеткен асыл мұра лары 
кез келген өнер мерекесінің 
сәнсалтанатын аша түседі. 
Осы концертте де дәстүрлі өнер 
шеберлерінің шеруін күткендер 
Тұрмағамбеттің «Тә лімін», 
Нұртуған ның «Жырауларға 
өсие  тін», Нартайдың жыр 
бастауын, З.Дәулет  баевтың 
«Сыр сүлейлерін», Сәрсенбай 
жыраудың термесін Руслан 

Ахметов, Шолпан Бимбе
това, Ақмарал Ноғайбаева, 
Майра Сәрсенбаева, Серік 
Жақсығұловтың орындауында 
тыңдап, бір серпілді. Айтыскер 
ақын, «Алтын дом быра» иегері 
Мұхтар Ниязов арнау айтты. 

Тұрмағамбет атындағы 
халық аспаптар оркестрі Р.Бал
ма совтың дири жерлігімен 
кон церттік бағдарламаны 
сүйемелдеп, М.Сыздықовтың 
«Батыр баба», И.Ысқақовтың 
«Күрішшілер биі» туынды
ларын орындады. Ғасырлар 
қойнауынан жеткен қазынаны 
сахна төрінде жарқыратқан 
өнер ұжымына көрермен қауым 
зор қошемет көрсетті. 

Оркестр облыстық филар
мония жанынан 2007 жылы 
құрылған. Сыр сүлейі Тұрма
ғам бет Ізтілеуұлының 125 
жылдық мерейтойы қар
саңында тұсауын кескен ұжым
ға шайырдың аты берілді. 

Со дан бері оркестр рухани 
құн дылығымызды дәріптеу, 
ұлттық өнерді өрістету жолын
да жемісті жұмыс жасап келеді. 
Негізгі құрамда кәсіби білікті 
мамандар еңбек етеді.

Репертуарында халық ән де
рі және Қазақстан компо зи тор 
ларының туындылары, клас  си
ка лық шығармалар бар. Ор кестр 
облыс әкімдігінің қол дауымен 
бірнеше мәрте шетел дерге 
гастрольдік сапармен барды. 

Бүгінгі концертте де халық 
әндерін, күйлерді домбыра, 
бас домбыра, қобыз, қылқобыз, 
басқобыз, контрабас, қобыз, 
жеті ген, сырнай, сазсырнай, 
сыбызғы, шаңқобыз, үрмелі 
аспап тармен түрлен діріп, тың
дар маннан жоғары баға алды.

Галаконцертте симфо
ния оркестрі де өнер көрсетіп, 
көрерменнің ыстық ықыласына 
бөленді. Өткен жылы аймақ 
басшысының қолдауымен 

кәсі би музыканттардан өнер 
ұжымы құрыл ған бола тын. 
М.Әмзе жетекшілік ететін ор
кестр классикалық өнер туын 
ды ла рын орындап, шебер
лігімен тыңдау шыларды тәнті 
етті. Ішекті, үрмелі және 
соқпалы музыкалық аспаптар
ды меңгерген 50 музыкант әлем 
классик терінің шығармаларын 
орындаудан халықаралық бай
қауларға да тұрақты қатысады. 

Концерттік бағдарламада 
«Мәңгілік мұра» этно музы
калық композициясы, әлемдік 
классикалық музыкадан топта
ма, Алматы туралы әсем әндер 
шырқалды. Баян, рояльмен 
орындалған туындылар, «То
мирис» би ансамблінің сахнаны 
көркемдеуі өнер мерекесінің 
өрнегін әсемдей түсті. 

Мереке жерлесіміз, ақын, 
композитор Е.Әбдіхалықова
ның «Қазақ елі» әнімен 
қорытындыланды. 

Алматы аспанын әдемі 
әндерімен, саф өнерімен тербе
ген Сыр өнерпаздарына көрер
мен қауым қошеметін аямады.

«ЖЫР – ҚАЗЫНА, 
КҮЙ – КҮМБЕЗ»

Қызылорда облысының 
Ал матыдағы өнер күндері 
Құр манғазы оркестрінің кон
церт залында өткен «Жыр – 
қазына, күй – күмбез» атты 
Тұр мағамбет атындағы ха
лық аспаптар оркестрінің кон
цертімен қорытындыланды.

Концертте Сыр сүлейлерінің 
жыртермелері шеру тартып, 
ақындар өлең оқыды. Қорқыт 
бабадан бері үзілмеген қобыз 
сарыны тыңдарман жүрегіне 
жол тапты.

Осылайша Алатау баура
йындағы әсем қаланың аспанын 
екі күн бойы Сыр елінің жыр 
сәлемі тербеді. 

СЫРДЫҢ САЗЫ 
АЛАТАУДА АСҚАҚТАДЫ

Бірінші кезекте қатысушылар 
қаланың орталық бөлігін қамтитын 
сегіз шақырымдық кәріз желілерін 
ауыстыру жұмыстарымен танысты. 
Кәсіпорынның бас инженері Наурыз 
Баярыстанов қайта жаңартылатын 
он нысанның жобасы туралы егжей
тегжейлі айтып берді. Бұл жұ
мыстардың жалпы құны 522 милли
он теңгені құрайды. 

Келесі нысан шағын аудан мен 
үйлерді сумен қамтамасыз ететін 
Сырдария өзенінің сол жағалауында 
орналасқан «Арай» водазаборы бол
ды. Бұл нысан 2013 жылы салынған 
және қазір қайта жаңғыртуға дай
ындалып жатыр. Бүгінде мердігер 
компанияны таңдау үшін конкурс 
жарияланған. Баспасөз туры бары
сында журналистер мен депутат
тар КНС29ға барды. Онда жөндеу 
жұмыстары жақында аяқталған. Жал
пы қалаға 67 КНС қызмет көрсетеді, 
оның 10ы жаңадан салынған.

Н.Баярыстановтың айтуынша, 
қазіргі уақытта су құбыры желі 
лерінің тозуы 16,2, ал кәріз желі
лерінің тозуы 18,9 пайызды құрайды. 

− Мемлекет басшысы Қасым
Жомарт Тоқаевтың Жолдауында 
көрсетілген міндеттерді іске асы

ру мақсатында 2023 жылдан бас
тап «Тарифті инвестицияларға 
айыр бастау» бағдарламасы жұмыс 
жасауда. Оның негізгі міндеті − 
жөндеу жұмыстарының көлемін 
ұлғайту және табиғи монополиялар 
субъектілеріне қосымша инвести
циялар тарту есебінен электр, жылу 
және сумен жабдықтау саласындағы 
желілердің тозуын кемінде 1520 
пайызға төмендету. Өткен жылы 
кәсіпорынның қаражаты есебінен 
19 ұңғыманы ауыстыру және сорғы 
жабдықтарын орнату жұмыстары 
жасалды. Сондайақ 440 метр 
кәріз желілеріне күрделі жөндеу 
жүргізілді. Бюджет қаражаты 
есебінен «Инвес тицияларға ай
ырбастау тарифі» бағ  дар ламасы 
шеңберінде сегіз ша  қы рымнан 
астам су құбыры желілері қайта 
жаңартылды. Бұл жұмыстардың 
барлығы тозуды екі пайызға азайтуға 
көмектесті, – дейді бас инженер.

Биыл 185 метр су құбыры және 
280 метр кәріз желілеріне күрделі 
жөндеу жүргізіліп, 40 өрт гидранты 
ауыстырылды. Сондайақ «Тасарық», 
«СПМК70» және «Нау рыз» кәріз 
сорғы станцияларына күрделі жөндеу 
жүргізілуде. Бюджет қаражаты 

есебінен «Инвестицияларға айырбас
тау тарифі» бағдарламасы аясында 
қазір 8,18 шақырым кәріз желілері 
қайта жаңғыртылуда. Жүргізілген 
жұмыстар жалпы тозуды тағы екі 
пайызға төмендетеді деп күтілуде.

Бүгінгі таңда сумен жабдықтау 
мен су бұруды қайта құру және 
жаңғырту жұмыстары қырық 
пайызға жуық орындалған. Маман
дар түсіндіргендей, су тарифі 2020 
жылдан бері көтерілмеген. Өйткені 
ол бастапқыда төрт жылға бекітілген. 
Осы уақыт ішінде біз білетіндей, 
жарық пен газ тарифтері өсті. Олар 
«Қызылорда су жүйесі» МКК үшін 
де қымбаттады. Енді кәсіпорын 
2025 жылдан бастап тарифті көтеру 
мүмкіндігін қарастыру үшін депар
таментке жүгінбек. Қазір барлық 
қажетті құжаттарды жинауда. Бүгінгі 
таңда бір текше метр судың бағасы 
49 теңгені құрайды, кәріз үшін 
қызылордалықтар 48 теңге төлейді. 
МКК мамандарының айтуынша, бұл 
Қазақстан бойынша ең төменгі та
риф және ұйым үшін де бұрыннан 
тиімсіз болып келген. Табиғи моно
полияларды реттеу комитеті облыс 
бойынша департаментінің басшы
сы Айбек Егембергеновтің айтуын
ша, инвестициялық бағдар ламаны 
іске асыру облыс орталығының 
тұ  тынушыларын сенімді және 
үздіксіз сумен жабдықтауды қамта
масыз етуге, сондайақ сумен жаб
дықтау шығындарын және негізгі 
құралдардың тозу дәрежесін төмен
детуге мүмкіндік береді.

Мейрамгүл 
ДАУЫЛБАЙҚЫЗЫ,

«Сыр бойы»

СУ ҚҰБЫРЫ МЕН КӘРІЗ ЖЕЛІЛЕРІ 
ҚАЙТА ЖАҢҒЫРТЫЛУДА

«Қызылорда су жүйесі» МКК-ға тұтынушылар соңғы бес жылда 
450 миллион теңгеден астам қарыз. Бұл қарызды сот арқылы да 

қайтару мүмкін емес. Осыған қарамастан, мекеме су және кәріз желілерін 
қайта жаңғырту жұмыстарын қолға алып, халыққа сапалы қызмет көрсету 

үшін бар күшін салуда. Осы мақсатта кәсіпорынның 2023-2024 жылдарға 
арналған инвестициялық бағдарламасы бекітілді. Онда жұмысты атқаруға 

1,2 миллиард теңгеден астам қаржы бөлінген. Жұмыс барысымен та-
нысу үшін ҚР Ұлттық экономика министрлігі Табиғи монополияларды 

реттеу комитетінің облыс бойынша департаменті қалалық және облыстық 
мәслихат депутаттары мен журналистер үшін арнайы баспасөз турын 

ұйымдастырды.

«ҰЛЫ ӨНЕРТАПҚЫШТЫҚҚА 
АЛҒАШҚЫ ҚАДАМ»

Қалалық білім бөлімінің ұйымдастыруымен І.Қабылов 
атындағы №12 ІТ мектеп-лицей базасында «Ұлы 

өнертапқыштыққа алғашқы қадам» инновациялық идеялар 
республикалық байқауының қалалық кезеңі өтті.

Дәстүрлі байқауға қатысушы мектеп оқушылары 7 номина
ция бойынша жобаларын қорғап,  шығармашылық идеяларын  
көрсетті. 

Қорытындысында номинациялар бойынша үздіктер 
анықталды. 

ҚҰРЫЛЫС АЛАҢДАРЫНДА 
БОЛДЫ

Облыс әкімінің орынбасары Б.Жаханов жұмыс сапарымен 
Арал  ауданында болды. Алдымен «Сексеуіл» кентіндегі 40 

төсектік аурухана құрылысымен және газ жүргізу жұмыстарымен 
танысты. Аудан әкімі А.Оңғарбаев кенттің құрылыс 

нысандарындағы жұмыс барысына тоқталды.
 
 Б.Жаханов аудан орталығындағы салынып жатқан 124 

тұрғын үйді, аспалы көпір  және   «Руханият орталығының»  
құрылысын көрді. Мұнан соң «Жіңішкеқұм» ауылдық округіне 
барып, Тоқабай, Абай елді мекендерін сумен қамту жобасының 
және 100 орындық мектеп пен медициналық амбулаторияның 
құрылыс алаңында болды. 

ЕГІН ЖИНАУ  
ҚАРҚЫН АЛДЫ

Ауданда биыл 17,3 гектар жерге ауыл шаруашылығы 
дақылдары егілді. Негізгі дақыл  – күріштің көлемі 6200 гектар. 

Қазіргі кезде   42 комбайн, 29 жатка, 115 трактор, 40 жүк 
көлігі және 59 трактор тіркемесі толықтай жөндеуден өткізіліп, 
егін алқаптарында жұмыс істеуде.

БАЙҚОҢЫРДАҒЫ 
БЕРЕКЕЛІ ЖӘРМЕҢКЕ

Байқоңыр қаласында Қармақшы ауданы тауарөндірушілерінің 
қатысуымен ауыл шаруашылығы өнімдерінің жәрмеңкесі өтті. 

Жәрмеңкеге 75 тоннадан астам өнім, оның ішінде ақ күріш, балық, 
картоп, сүт және бақша өнімдері жеткізілді.

Өнімдер нарықтағы бағадан 1015 пайызға төмен сатылды, 
бұл қала тұрғындары үшін үлкен мүмкіндік болды. Ісшараның 
мақсаты – халықты қолжетімді бағадағы сапалы азықтүлікпен 
қамтамасыз ету және жергілікті өндірушілерді қолдау.

САУДА ОРТАЛЫҒЫ АШЫЛДЫ
Кентте «Далида» сауда орталығының ашылу рәсімі өтті. Оған 

аудан әкімінің орынбасары Арнұр Нұрмағанбетов қатысып, 
ел игілігіне берілген жаңа нысанның жұмысына сәттілік тіледі.

Жалағаш ауданында 8 айда 3011 шағын және орта кәсіпкерлік 
субъектісі  тіркелген. Оның  2878і   жұмыс істеп тұр. 

ЖЕҢІМПАЗҒА ҚҰРМЕТ 
КӨРСЕТІЛДІ

Аудан әкімі Берік Сәрменбаев V Дүниежүзілік көшпенділер 
ойындарының жеңімпазы Бексұлтан Бостандықовты және 

жаттықтырушысы Хакімжан Елеусіновті  қабылдап, 
жеңісімен құттықтады.

 
Жеңімпазды Алғыс хатпен марапаттап,  анасы А.Әлиеваға да 

құрмет көрсетті.
Б.Бостандықов 2005 жылдан бері тоғызқұмалақпен 

шұғылданып келеді. Спорттық мансабында көптеген жетістікке 
жеткен. Еуропа, Азия чемпионы болса, жыл басында ел чем
пионы атанды. Түркия мемлекетінде өткен Әлем біріншілігіне 
қатысты. Халықаралық дәрежедегі спорт шебері, бүгінде  шәкірт 
тәрбиелеп жүр.

ТҰРҒЫН ҮЙ 
ҚҰРЫЛЫСЫМЕН ТАНЫСТЫ

Аудан әкімі Айтбай Жандарбеков кент әкімімен бірге жаңадан 
бой көтеріп жатқан 123 үйдің құрылысымен танысты.

Аралау барысында  мердігер мекеме өкілдеріне тұрғын 
үйлердің сапасына, тұрғындарға қолайлы орта қалыптастыруға 
баса назар аудару керектігін айтып, кемкетіктерді түзетуді 
тапсырды. Сондайақ жауапты орынбасарлары мен бөлім бас
шысына тұрғын үйлердің ауласын ретке келтіруді міндеттеп, 
құрылыс жұмыстарының мерзімінде аяқталуына бақылау жасау
ды жүктеді.

РЕСПУБЛИКАЛЫҚ
ТУРНИР ӨТТІ

20-22 қыркүйек күндері  Жаңақорған кентіндегі 
денешынықтыру-сауықтыру спорт кешенінде еңбек ардагері Есалы 

Тұрсынбаевты еске алуға арналған қазақ күресінен 2009-2010 
жылы туған жасөспірімдер арасында республикалық турнир өтті. 

Турнирді  аудан әкімі Мажит Самитұлы ашып, спортшыларға 
сәттілік тіледі. Жарысқа еліміздің 6 облысынан 250 спортшы қа
тысты. Жеңімпаздарға  дипломдар мен   сыйлықтар табысталды.

Дайындаған Айнұр БАТТАЛОВА, 
«Сыр бойы»

Орташа өнім гектарына 51,5 центнерден 
келуде, былтыр 47,9 центнер болған еді. Егін 
жинау қазанның бірінші онкүндігінде толық 
аяқталады. 

Науқанға толық жөндеуден өткен 4440 
ауыл шаруашылығы техникасы жұмыл дырыл
ған, 8100 тонна арзандатылған дизель отыны 
бөлінді. Жанаржағармайды жеткізуші жер
гілікті операторлармен келісім жасалып, жұмыс 
кестеге сәйкес жүргізілуде. Сыйымдылығы 551 
мың тонналық 216 сақтау қоймасына алдын 
ала дератизация жасалды. Қазір осы сақтау 
қоймалары жаңа орылған астықты қабылдауда.

Жиында «Таң ЛТД» ЖШС басшысы, 
Қазақстанның Еңбек ері Имамзада Шағыртаев 
мемлекет тарапынан көрсетілген қолдауға 
алғыс білдіріп, атқарылған жұмыстар бойынша 
есеп берді және ұсыныстарын жеткізді. 

– Биыл біздің серіктестік тамшылатып су
ару әдісімен 800 гектарға жүгері екті, келер 
жылы оның көлемін 3 мың гектарға жеткізеді. 
Суды үнемдеу үшін егістік жерімізді 100 па
йыз лазермен тегістедік. Бұл суармалы суды 
30 па йыз үнемдеуге мүмкіндік берді. Осы рет
те су үнемдеу технологиясының жабдықтарын 
«ҚазАгроҚаржы» акционерлік қоғамы арқылы 
жеңілдетілген лизингпен беру мәселесін 
қарастыруды ұсынамыз. Бұл жаңа технология
мен егілетін егін көлемін ұлғайтуға оң септігін 
тигізері сөзсіз, – деді Имамзада Қуанышбайұлы.

Үкімет отырысынан кейінгі арнайы 
мәжілісте жауапты тұлғаларға өнімді шығынсыз 
жинап алу, барлық талапқа сай етіп сақтау тап
сырылды. Ауа райы қолайлы кезде егін жинау 
жұмыстары қарқын алып, уақытылы аяқталуы 
тиіс.

Облыс әкімінің баспасөз қызметі

КҮРІШ
ОРАҒЫ 
ОРТАДАН 
АУДЫ



«Сыр бойы», 
«Кызылординские вести», 

«Ақмешіт апталығы», 
«Ақмешіт жастары» 

және ауданның барлық 
басылымдарына хабарландыру 

орналастырғыңыз келсе: 
70-00-52  телефон ы арқылы 

байланысуға болады. 
E-maіl:  smjarnama@mail.ru

ТАҒЗЫМ

Арғы атамыз түріктен бергі тегіміз 
қазаққа дейін бұл дала тұлпар мініп, 
ту ұстаған ерлерге де, түйткілді түйін, 
шешпеген дау қоймаған даналарға 
да кенде болған жоқ. Тәуелсіздіктің 
елең-алаң тұсында елдіктің көшін 
түзеп, жас мемлекеттің буынын 
қатайтып, іргесін бекітуде өлшеусіз 
еңбек сіңірген ұлттың аймаңдай ұлы 
– Әбіш Кекілбайұлы. Жас күнімізден 
сол кісінің тәлімін алып, тәрбиесін 
көріп, жанында қызмет еттік. Бүгін 
өткен күннің көшін шолып, көңілдің 
елегінен өткізіп отырсақ, бұл екінің 
бірінің басына бұйырмас бақ, екінің 
бірі жете алмас биік екен. Бізді адас-
тырмас анық жолға салған марқұм 
ұстазымыздың биыл туғанына – 85 
жыл. Зымыраған уақыт жылдарды 
аунатып, айларды алыстатып, аяулы 
абыздың мәңгілік сапарға аттанғанына 
да тоғыз жылдың жүзі болды. 

Сөз жоқ, Әбіш ағаның 
шығармашылығы – мол мұра, таусыл-
мас қазына. Дегенмен де Әбекеңнің 
тұлғасы хақында ой өрбітсек, ол 
кісіні кемел суреткер, керемет жазу-
шы ретінде ғана қарауға болмайды 
деп ойлаймын. Өйткені ол – ерекше 
тұлға. Жастайынан замандастарын 
қайран қалдырған кенен ойшыл, дана 
көсем, дара шешен деп айтуға бо-
лады. Өз басым ол кісіні ең бірінші, 
заманынан аты озған ойшыл деп 
қабылдаймын. Әбекеңнің пір Бекет 
туралы анықтамасын кейде оның өзіне 
лайық деп ойлаймын. «Сасқанға сая, 
асқанға тосқан, ұлысқа ұран, ұрпаққа 
ұстаз, елдің иесі, жердің киесі» деп 
айтады. Осы нақты айшық, нағыз баға 
данышпан Әбіштің өзінің де бағасы 
болса керек. Оны туған халықтың өзі 
де ұлы халық деп айтуға болады.

Ал енді уақыттың талабымен, 
жүректің қалауымен саясаттың сах-
насына шықты. Әбіштей дегдар 
азаматтың тәуелсіздік қарсаңында 
немқұрайды қарап, немкетті пейілмен 
қалуы мүмкін емес еді. Естеріңізде бо-
лар, кезінде Әбіш ағаның Парламент 
мінберінен ақырып тұрып қазақ тіліне 
теңдік сұрағаны, үлкен саяси дискус-
сияларда тәуелсіздік үшін азуын айға 
білеп сөйлеген сөздері ел тағдырын 
шешуге ерекше ықпал етті. Сондықтан 
Әбіш Кекілбайұлын тағдырдың сыйы, 
тәңірдің қазаққа деген бір ықыласы 
деп қабылдау керек.

Әбекең барды бағалай білді, жоқты 
саралай білді. Біздерді тәубемізден 
айырылмай, тәуекелден айнымай, 

тәуелсіздіктің тасын өрге сүйреуге 
шақырды. Сол жолға өзі де атса-
лысты. Республика Парламентін 
басқарды, Мемлекеттік хатшы бол-
ды. Естеріңізде болар, тәуелсіздіктің 
елең-алаң кездері, әр жылды бір ар-
наулы рухани қазыққа байлап, ұлттың 
жоғын түгендеген кезең еді. Бір жыл-
ды ел тарихына, бір жылды ұлттың 
ынтымағына арнап, кешенді шаралар 
қабылдап, керемет рухани жұмыстар 
атқарылды. Соның бәріне мұрындық 
болған Әбіш Кекілбайұлы болатын. 
Мемлекет басшысына, үкіметке осын-
дай ұсыныстар жасап, мемлекеттік 
сананы қалыптастырып, ұлтты 
ұйыстыруға өлшеусіз үлес қосты.

ЮНЕСКО арнайы зерттеу 
жүргізіп, ХХ ғасырдың 100 ойшылын 
анықтағаны бәрімізге белгілі. Сол 
мәртебелі жүздікте түркі әлемінен 
Әбіш ағамыз зор құрметпен аталды. Өз 
кезеңінде тұтас түркі жұртынан озып 
туған абыз ағаның жанында жүрген 
кездерден талай қимас естелік, қызық 
күндер санамызда жатталып қалды. 
Сол аяулы сәттер, данышпанның әр 
сөзі мен ісі бізге ғана емес, өскелең 
ұрпаққа, тұтас ұлтқа өнеге болмақ.

Әбекеңнің тағы бір қасиеті – 
ойшылдығымен қоса, таусылмас 
қазына, энциклопедиялық білімі еді. 
Ағамыз бізді таңғалдырудан шарша-
майтын. Білмейтін нәрсесі жоқ. Мен 
өзім инженер болғаннан кейін, бірде 
ағамызға:

– Сіз гуманитар адамсыз ғой, физи-
ка, математика жағына жоқ шығарсыз, 
– дедім.

– Ал, қанеки, онда сынап көрейік, 
– деді Әбекең.

Сонымен жоғары математика-
дан стереометриядан, тригономе-
триядан есеп беріп көріп едім, бәрін 
де қиналмай шығарды. Мен қатты 
таңғалдым, Кекілбаев кәсіби деңгейде 
математиканы біледі деп ойламаған 
едім. Бәріміз жиі айтатын «талантты 
адам барлық жағынан талантты» деген 
сөзге сонда көзім жетіп еді.

Қазақстанның Ресейдегі елшісі 
қызметін атқарып жүрген кезімде 
М.Горький атындағы әлем әдебиеті 
институтының директоры, акаде-
мик Феликс Кузнецовпен өте жақсы 
қарым-қатынаста болдым. Ол кісі 
кандидаттығын да, докторлығын да 
қорғағанда «крепостной правоның» 
кезіндегі Ресейдің рухани дамуы, 
сол кезеңнің қиыншылықтарын көп 
зерттеген. Өте елгезек адам еді. Со-

сын қазақ әдебиетімен де тым жақсы 
таныс болатын. Бірде ол маған өзінің 
ерекше бір пікірін айтты. «Әуезов 
пен Кекілбайұлы – қазақ әдебиетінің 
жаңа деңгейін айқындаған тұлға», 
деді ол. «Әуезов ауқым, яғни көкжиек 
кеңістігінің кеңдігін көрсетсе, Кекіл-
байұлы тереңдігін білдіреді. Қазақ 

әдебиетіндегі осы екі бағыт Әуезов 
пен Кекілбайұлының тоғысқан жері, 
қазақ әдебиетінің нағыз үркер жұлды-
зы деп есептеуге болады. Келешек 
қазақ әдебиетінің қайраткерлері осы 
биіктен түспеуі керек» деп түйді. Ға-
лымның бұл тосын тұжырымы тұтас 
әдебиетімізге құрмет тұрғысынан 
туған жүйелі пайым деп білемін. Шы-
нында да, Әбекең – Абайдың арманы, 
Әуезовтің жалғасы деп есептеуге бо-
лады.

Қоғамды жаңғыртудың екі жолы 
бар. Біреуі төмендегі әлеуметтік топ-
тар өзгерісті талап етсе, бұл төңкеріске 
әкеліп соғуы мүмкін. Ал жоғарыдағы 
элита осы жағдайды түсініп, рефор-
ма жасаса, ол эволюциялық даму 
жолына бастайды. Сондықтан біз 
күйгелектікке салынбай, қоғамды ре-
формалармен, эволюциялық жолдар-
мен дамытуға талпынуымыз керек, 
зиялы қауым осыған атсалысуға тиіс 
деп Әбекең үнемі айтып отырушы еді. 
Қасіретті қаңтар бұл пікірдің ақиқат 
екенін көрсетті. Президентіміз жүйелі 

реформалар жасап, жұрттың жағдайын 
түсініп, әділет жолына түсті. Бұл – 
елдің ертеңі мен мемлекеттің нығаюы 
үшін дұрыс жол, тура бағдар.

Асып туған талантты өз заманының, 
өзімен қанаттас, қатарлас жүрген 
зиялылардың мойындауы маңызды. 
Өнер мен білімге қатар ұмтылған за-

мандастары ғана емес, алдыңғы буын 
ағалары да Әбіш ағаны риясыз мойын-
дап, шынайы құрмет тұтатынына талай 
куә болдым. Батыс Қазақстан облы-
сында әкім болып жүрген кезімде зи-
ялы қауымның бір топ көрнекті өкілін 
Оралға шақырып, жергілікті халықпен 
кездесулер ұйымдастырып едік. Сол 
қатарда Зейнолла Қабдолов, Әбіш 
Кекілбайұлы, Әбдіжәміл Нұрпейісов, 
Кенжеғали Сағадиев, Төрегелді Шар-
манов, Камал Ормантаев сияқты 
ұлттың ығайлары мен сығайлары бол-
ды. Сонда университеттегі кездесу 
үстінде академик Зейнолла Қабдолов 
ағынан жарылып, «Мен мына Әбіштің 
ұстазымын деп айтуға ұяламын. 
Себебі мен оның білгенінің жартысын 
да білмеймін» деп еді.

Әбдіжәміл Нұрпейісовтің маған 
жақындығы бар. Біз – Аралдың 
қазақтарымыз. Сол Әбеден бірде 
көңілді отырыстың үстінде сұрадым.

– Әбе, қазіргі қазақтың классик жа-
зушыларынан көзі тірі өзіңіз. Сізден 
үлкен жазушы жоқ. Қоғамда әртүрлі 

пікір бар. Осы Нұрпейісовтің деңгейі 
биік пе? Әлде Кекілбайұлының 
деңгейі биік пе? – деп сұрадым. Сон-
да Әбе ойланып отырды да, қолын бір 
сілтеп:

– О, пәлі, ол бұйрабасқа жету қай-
да! – деді. Ол кісі Әбіш ағаны бұйрабас 
деп еркелетуші еді.

Ресейде елші болып жүргенде 
Шыңғыс Айтматовпен жиі жүздестік. 
Ол Мәскеуге келген сапарында Қа-
зақстан елшілігіне түскенді ұнату-
шы еді. Біздің елшіліктің жақсы мей-
ман   ха насы бар, бір жағы қазақтың 
ізеті мен қонақжайлығы да көңілін 
бірлей тін болса керек. Әйтпесе, туған 
Қырғыз станның да, тілектес басқа 
елдердің де мүмкіндіктері бар ғой. 
Ресей жазушылар одағының да ұсы-
ныстары болғанына қарамастан, біздің 
елшілікте демалғанды жақсы көретін 
еді. Сондай көңілді кездесудің бірінде, 
сырласып отырғанда Кекілбайұлы ту-
ралы былай дегені есімде қалыпты:

– Он неисчерпаем! Содан көзін 
әлде бір нүктеден алмай, ойланып 
отырып, сөзін әрі жалғап:

– Мысалға өз шығармаларымда ай-
тылатын, әлем әдебиетінде өзгеше тен-
денция ретінде танылған мәңгүртизмді 
менен де бұрын әдеби айналымға 
түсірген Әбіш Кекілбайұлы еді. Мен 
оны мойындаймын. Бірақ оны одан әрі 
дамытып, мен де өз үлесімді қостым. 
Мәңгүртизм деген түсініктің пайда 
болуы, әдебиетте оның философиялық 
категорияға айналуы Кекілбайұлының 
ізденістерінің бір көрінісі, – деп ағы-
нан жарылды.

Шынында да Әбекең тұмасы тау-
сылмас тас қайнар еді ғой.

Әбіш ағамыз – ұлтымыздың ұлы-
лығын дәлелдеген ерекше абызымыз. 
Оны әрқашанда біз мақтаныш етеміз. 
Маңғыстау облысында әкім болып 
жүрген кезім Әбіш ағаның 70 жасы-
мен тұспа-тұс келді. Біз мерейлі тойға 
дайындалғанда байқағаным, жергілікті 
халықтың классикке деген ерекше 
ықыласы, шын сүйген пейілі болды. 
Елдің Әбекеңе деген сүйіспеншілігін 
сөзбен айтып жеткізу мүмкін емес. 
Нағыз ұлттың әулиесі, рухы екеніне 
куәгер болдық. Маңғыстаудың бір 
бұрышындағы Онды деген кішкентай 
ғана ауыл – Әбіш ағаның туған 
жері. Қаратаудың арғы беті, аудан 
орталығы Шетпеден отыз-қырық ша-
қырым. Сол ауылдағы мәдениет үйін-
де мектеп оқушылары, бастауыш 
оқи тын кішкене балалар сахнаға шы-
ғып, Әбіш ағаның шығармаларынан 
үзінділер оқыды. Әбекеңнің прозасы 
мен поэзиясы қатар қанат қақты. Сол 
қы рықтан астам баланың бәрінің де 
есімі Әбіш. Бұл халықтың қаламгерге 
деген махаббаты, пір тұтатын құрметі 
еді.

Әбекеңнің 70 жасын тойлау тура-
лы көп ойландық. Ізбасарлары мен 
інілері абызға қандай сый жасарымыз-
ды талқылай келе, Ай ана-Айсәуле 
әжемізге ескерткіш тұрғызуды жөн 
санадық. Онды ауылының кіре бері-
сінде биік, үлкен төбе бар еді. Сол 
биікке қазақтың киіз үйінің алдында, 
сапарға шыққандарға «жолың бол-
сын» деп, аман оралғандарға «қош 
келдің» деп отыратын еңселі ескерткіш 
тұрғыздық. Атауы «Ай ана» болды. 
Маңғыстау жұрты Айсәуле әжемізді 
Ай ана деп атайтын. Сол алып туған 
асыл анамыздың құрметіне кешен 
салдық. Бұл Әбекеңе тосын жаңалық 
болды. Атқарылып жатқан шаруа ту-
ралы ол кісі білмейтін. Қаламгер бір 
шығармасында анасы туралы «білегі 
– ерінікі, тілегі – елінікі» дейтін сөзі 
бар. Сол анттай сөзін ескерткіштің 

тақтасына ойып жаздық. Кешеннің 
ашылуында Клара апамыз әулеттің жи-
ырма шақты келінін жинап, барлығы 
сызылып сәлем салғанда, керемет бір 
толқынысты, толғанысты сәт болды. 
Рухани шара ағамызға керемет ұнады. 
Көлікке мініп, қозғалғанда Әбіш аға 
қолымды екі алақанының аясына са-
лып, толқып тұрып:

– Әй, қу бала, ақыры жылаттыңдар 
ғой, – деді, көзіндегі қаймыжық жасты 
ақырын сүртіп.

Сонда ағамыздың бір ризашылы-
ғына жеткенімізге қатты қуанып, 
марқайып қалдық.

Өмірін Әбіш ағаға арнаған Ай-
сәу ле анамыздың аналық ерлігін, пи-
дагерлігін айтып жеткізу мүмкін емес. 
Клара апамыз айтып отырушы еді. 
Ай ана қайтыс болар сәтінде келінін 
шақырып алып:

«Клара, айналайын, мен саған ри-
замын. Батамды бердім. Әйтеуір, қо-
лыңнан келсе, Әбішті ренжітпеші, қан 
қысымы жоғары ғой» дейтін көрінеді. 
Бұл қандай ұлы махаббат, қандай 
мейірім десеңізші.

Әбіш аға өзі де күліп айтып отыру-
шы еді. «Біз жаспыз, қонаққа кетеміз. 
Түн ортасында қайтамыз. Сонда Ай 
ана кимешегі ай нұрына малынып, 
есік алдында бізді күтіп отырушы еді. 
Есік алдынан бізді бастап, үйге кіріп 
қана көңілі тыныш табатын. Мен үйге 
кірмей, ол кісі жатпаушы еді, жарық-
тық» деп жүзі күреңітіп, анасын сағы-
нушы еді, Әбіш ағамыз. Ері мен елі-
нің, ұлы мен ұрпағының тілеуін тілеп 
өмірін өткерген қазақтың қайран ана-
лары! Олар қандай құрметке болса да 
лайық.

Сол жетпістің тойында бір оқиға 
болды. Есімде бүгінгідей қалып қо-
йып ты. Ақшаңқан үйлер тігіліп, халық 
көп жиналып еді. Біз Әбіш ағаға арнал-
ған киіз үйге кіріп, дәм татуға отырып 
жатқанда, бір әйелдің ащы дауысы 
шықты. «Әбіш ағаға жіберіңдер мені» 
дегені анық естілді. Әбіш аға «Не боп 
қалды?» деп сұраған соң келіншекті 
ішке кіргізді. Сөйтсе, кеше ғана бо-
санып, қырқы тұрмақ, перзентхана-
дан әлі шықпаған ана екен. Ұл бала 
туып, атын Әбіш қойыпты. Ағаның 
елде екенін біліп, нәрестенің аузы-
на түкіртпекке кішкентай шақалақты 
алып, күйеуі екеуі ниет етіп жеткен 
екен. Әбіш аға да толқып кетті. Үйге 
кіргізіп, баланың «аузына түкірудің» 
ырымын жасап, құлағына азан шақы-
рып, «сенің атың – Әбіш» деп үш рет 
айғайлап, «менен де үлкен Әбіш бол!» 
деп батасын берді. Осындай көрініс-
терден елдің Әбіш ағаға, Әбіш ағаның 
елге деген ыстық махаббатын көрдік.

Әбіш аға қайтыс болғанда ақын 
Светқали Нұржанның:

«Әбіш көшті,
Аспан көшіп баратыр,
Бұлт теңдеген асқар көшіп бара-

тыр.
Қырық мың жылдық тастар көшіп 

баратыр,
Қырық мың жолдық дастан көшіп 

баратыр», деп аһ ұрғаны, айбынды 
аруақты шақырғаны, есімде өшпестей 
қалып қойды.

Саналы елдің ары болған, сағым 
жортқан сары даланы жүрегіне тұтас 
сыйдырған абыз ағамыздың алды 
жарық, соңы берекелі болғай! Әлемге 
біртуар осындай ұлды сыйлаған қазақ 
елінің еңсесі биік, рухы асқақ болары-
на сенемін.

 
Қырымбек КӨШЕРБАЕВ,

мемлекет және қоғам қайраткері 

Egemen Qazaqstan

ӘБІШ КЕКІЛБАЙҰЛЫ – 85 

Сонау есте жоқ ескі замандардан бастау алып, 
апайтөс алып мекеніміздің ең басты құндылығына 

айналған серттей ауыр сұрақ бар. Бейтаныс 
екі адам кезіккенде жөн білісіп, таныс болған 
соң, екі елдің ұланы бір-бірінен «еліңде кімің 

бар?» деп сұрайтын. Бұл алдымен елдің елдігін, 
ұлыстың бірлігін аңдатып, жұрт жақсысын қалай 

қадірлейтінін аңғартады. Ал сөздің түп-төркінінде 
халықтың сапасы, елдің айбыны туралы түсінік 

жатқаны түсінікті. Өйткені елдің келбетін тұлғалар 
қалыптастырған.

ДЕГДАР

Жаңа жүйе арқылы 
не өзгерді?
Мамандардың айтуынша, медици на-

лық көмекке ақы төлеудің жаңа жүйесі 
медици налық ұйымдармен шарт тық қа-
тынастар жүргізу процестерін оңтай-
лан дыру және ме дициналық көмекті 
үздіксіз қаржылан дыруды қамтамасыз 
ету үшін құрылған. Бұрын қордың жеке 
тө лем жүйесі болмаған, тек медициналық 
кө мекті тұ тынуды есепке алу жүйесі 
болған. Бұл меди циналық көмекті қаржы-
ландырудың кешігуіне әкелді.

«Saqtandyry» АЖ енгізу медициналық 
ұйым дардың шарттарды басқару процесін 
же ңіл детеді. Егер бұрын медициналық 
ұйымдар әр түрлі ақпараттық жүйелерде 
шарттар мен тө лем құжаттарын (МӘМС 
және ТМККК бо йынша бөлек) қалып-
тастырған болса, қазір «е-Saqtan dyry» 

жа ңа жүйесін енгізудің нәтиже сін де бұл 
про цесс бір ақпараттық жүйеде бір шарт-
қа дейін жеңілдетілді.

Іске асырудың 
алғышарты
Жыл басында қор төлем құралда-

рын сыз қалып, оның негізгі міндеттерін 
уақытылы орындау үшін үздіксіз жұмыс 
іс темеу қаупі туындады. Сондықтан 
штат  тық ақпараттық технология ма ман-
да рының күшімен «Saqtan dyry» ақпа-
раттық жүйесінде төлем функционалын 
әзір леуге кірісті.

Осы жылдың наурыз айында ақпарат-
тық жүйелердегі пысықтауларға байла-
нысты ҚР Денсаулық сақтау министрлігі 
мен қор бас шы лығы аванс мөлшерін 
стан дартты 30%-дан 70%-ға дейін, ал 
жаңа медициналық қызмет көр сету ші-
лер үшін  30%-ға дейін ұлғайту жөнін-

де бұрын-соңды болмаған шаралар қа-
былдады (бұрын жаңа ұйымдар үшін 
аванс төленбеген, аванс төлеу мүмкін-
дігін жасау үшін заңнамаға тиісті өзгеріс-
тер енгізілді).

Сондай-ақ, «е-Saqtandyry» ақпараттық 
жүйе сінде өте қысқа мерзімде медици-
налық ұйым дармен шарттар жасасу қыз-
меті пайдалануға берілді. «Saqtan dyry» 
ақпараттық жүйесінің тө лем модулі ма-
мырда іске қо сылды және бү гінгі күні 

денсаулық сақтау су бъектілеріне көр-
сетілген медициналық көмек үшін төлем 
жүргізілуде.

Медициналық көмек 
қалай 
қаржыландырылады?
Қор биылғы 20 тамыздағы жағдай бо-

йынша жыл басынан бері медициналық 
ұйым дарға аванспен қоса есептегенде 1,4 
трлн тең геге жуық қаржы төлеген. 1936 
меди циналық ұйымға қаңтар-маусым 
ай ларында көрсетілген қызметтер үшін 
539,1 млрд теңге төленген.

Медициналық ұйымдарды қаржы-
лан дыру көлемі жыл басынан бері амбу-
латориялық дәрі-дәрмекпен қамтамасыз 
етуді қоса ал ғанда, 1 трлн 455 млрд 
тең гені құраған, яғни бұл жылдық қар-
жыландыру көлемінің жар тысынан көбі. 
ТМККК қаражаты уақытылы түссе, 
қор нақты көрсетілген меди циналық 
қызметтер үшін төлем мерзімін ұзартуды 
жоспарлап отыр.

Айнұр БАТТАЛОВА,  
«Сыр бойы»

ЖАҢА АҚПАРАТТЫҚ  ЖҮЙЕ 
ІСКЕ ҚОСЫЛДЫ

ДЕНСАУЛЫҚ

Сөз жоқ, Әбіш ағаның шығармашылығы – мол мұра, таусылмас 
қазына. Дегенмен де Әбекеңнің тұлғасы хақында ой өрбітсек, ол 

кісіні кемел суреткер, керемет жазушы ретінде ғана қарауға болмай-
ды деп ойлаймын. Өйткені ол – ерекше тұлға. Жастайынан заманда-
старын қайран қалдырған кенен ойшыл, дана көсем, дара шешен деп 

айтуға болады. 

”

Міндетті әлеуметтік медициналық сақтандыру жүйесі жүзеге асырыла 
бастағалы бері үздіксіз жетілдіріліп келеді. Өйткені тұрғындардың арыз-

шағымдары, сын-ескертпелері соны  талап етеді. Жуырда «Е-Saqtandyry» жаңа 
ақпараттық жүйесі әзірленіп, іске қосылды. Бұл  – қордың  қызметін цифрланды-

ру процесінің ажырамас бөлігі.

Қызылорда қаласына қарасты елді 
мекендердің тұрғындарының  назарына!

24.09.2024 жылы Белкөл кенті, Бірқазан елді мекенінде;
25.09.2024 жылы Абай, Досан, Қарауылтөбе елді мекендерінде;
26.09.2024 жылы Қараөзек, Айнакөл, Талсуат елді мекендерінің 

ауызсу жүйелерінде жоспарлы күзгі жуу-шаю және залалсызданды-
ру жұмыстары жүргізілуіне орай, осы уақытта су құбырынан ауыз-
суды пайдалануға болмайтындығын ескертеміз.

Анықтама тел.: 8(7242) 70-08-54.

«Сыр суы»  филиалының  «Қызылорда қаласының оқшау 
сумен жабдықтау жүйелерін пайдаланушы» 

өндірістік бөлімшесі



БАС ДИРЕКТОР
Марат АРАЛБАЕВ

қабылдау бөлмесі тел/факс: 8/7242/ 70-00-36, 40-11-10 (1002)

БАС РЕДАКТОР
Қуат ШАРАБИДИНОВ

қабылдау бөлмесі – тел: 8/7242/ 40-02-17, 40-11-10 (1007)

Бас редактордың орынбасары – 40-11-10 (1053)
Жауапты хатшы – 70-00-81 (1037) 

Бөлімдер:
руханият және ақпарат – 40-11-10 (1039, 1040)
экономика – 40-11-10 (1038, 1033)
әлеумет және саясат – 40-11-10 (1034)
жарнама – 70-00-52, 40-11-10 (1058) 
есеп-қисап – 70-00-39, 70-00-38 
компьютер орталығы және корректорлар – 40-11-10 
(1036, 1035)

Меншік иесі

жауапкершілігі шектеулі серіктестігі

Қызылорда облыстық «Сыр бойы» газеті 

сертификатталған. Авторларға қаламақы тапсы-
рыс  бойынша төленеді, қолжазба өңделеді және 
 қайтарыл майды. Жариялымдар газеттің 
түпкілікті көзқарасын білдірмейді. 

Газет Қазақстан Республикасының 
Мәдениет және ақпарат министрлігі
Ақпарат және мұрағат комитетінде тіркелген. 
Тіркеу куәлігі №12993-Г, 27.08.2012 ж.

Газет редакцияның компьютер орталығында теріліп, беттеліп,
«ASU» баспа үйі» ЖШС сенімгерлік басқаруындағы 
«Сыр медиа» ЖШС баспаханасында басылды. 

Газеттің таралымы бойынша 
8/7242/ 70-14-08 телефон нөміріне хабарласуға болады.

САН САЛА

ОҚЫРМАН ОЛЖАСЫ

Автор бас кейіпкерінің балалық шағын, 
әке ақыл-парасаты арқылы қалыптасқан 
бол мысын, таным көкжиегін көркем тілмен 
кестелеген. Әсіресе, әкесі Әліарыстанның 
1938 жылы Қиыр Шығыстағы, Хасан көлі 
жағасында, Халкин-Гол ауданында жапон-
дармен болған соғыстағы ерлік істерін өз ау-
зынан естуі, жас баланың отангерлік сезімін 
оятады.

Рахымжанға әкесінің: «Айтқандарымды 
ойға тоқып ал, мұны дабыра қылып, 
мақтанудың керегі жоқ. Бұл әулет жалғастығы 
үшін керек. Әр қазақ жеті атасын білуі тиіс, 
бұл – ата-баба жолы. Менің кім болғанымды, 
ата-бабаларымызды сен білмесең, ал, сенің 
балаларың сенің кім болғаныңды білмесе, 
онда құрығанымыз. Бұл дегенің – қазақтың 
құрығаны» (41-б.) деп өсиет айтуы мектеп 
сабағынан артық. 

Бір адамның түгел ғұмырын жазып шығу 
мүмкін емес. Жазушы өз кейіпкерін өмір 
тезінде, оқиғалар тізбегінде пісіріп, аза-
маттық болмысын жасауға күш салады. Ав-
тор осы тұрғыда ой күшін сарқа еңбектенген. 
Кітапта терең ойға құрылған эпизодтар көп. 

Кейіпкердің әкесі баласына (Рахымжанға) 
соғыста бастан кешкендерін әңгімелей 
отырып, қарулас жолдасы туралы айтады. 
«Балам, күндердің күнінде Нарынбаев, На-
рынбаева немесе Мәліков, Мәлікова деген 
адамдар ұшырасса, нақтылап аты-жөнін, 
әке-шешесін, қай облыстан екенін сұрауды 
ұмытпа...» деп тапсырады. Бұл қиындықта 
жауға тастамаған адамның өзін ғана емес, 
үрім-бұтағына дейін сыйла, балаларыңа ама-
натта» деген тәрбие, өсиет.

Қаламгер тірліктің тінін тартып кетпей, 
адам болмысындағы осындай тұстарды тап 
басып, шығармаға кірістіре білген.

Шынында, әке өсиетін, ана қасиетін бойы-
на сіңіре білген Рахымжан өмірде қоғамшыл, 
еңбеккеш, ер болмысты ел таныған азамат 
болып шықты. Мектептен соң Қызылорда 
техникумының механика факультетіне оқуға 
түсті. Оны үздік бітіріп, механика зауытын-
да жұмыс істеді. Осы жылдарда ол зауыт-

та өндіріс шебері қыметіне қоса комсомол 
ұйымының хатшысы болды. Кәсіпорындағы 
әділетсіздіктерге араша түсіп, қанша 
жұмысшының алғысын алды.

Қоғам өзгеріп, нарық заңдары қысып, 
өндіріс орнында қысқарту жүре бастағанда, 
Рахымжан қысқартуға жастар іліксін, олар 
басқа жерге де бейімделіп кетеді, зейнет-
ке жақындағандар осы жерде қалсын деп, 
өзі бірінші болып арызын жазады. Бұл кез-
де шаруашылықтар да шатқаяқтап қалған, 
сондықтан, Рахымжан көкөнісшілер брига-
дасын құрып, қала мектептерінің асханала-
рын қамтамасыз етті.

Кезі келгенде ол «Аль-Арқа жолы» се-
ріктестігін құрып, «Алтынсарин-Хромтау» 
теміржолын салу жұмыстарына қатысады. 
Осы салада біраз жыл еңбектенеді, серіктес-
тікті құрылыс жұмыстарына бейімдейді. 
Сол түстік Қазақстанда теміржол құрылысын 
жүргізіп, Ақмола облысындағы «Жайнақ» 
стансасын салады.

Рахымжан өзінің туған бауыры, белгілі 
кәсіпкер Шәрікүл Иманбердиевамен бірле-
сіп, Маханбетов ауылында әсем өрнекті 
«Әлі арыстан» мешітін ел игілігіне тапсырды.

Астана қаласында көпқабатты тұрғын 
үйлер тұрғызып, Қызылордада бірнеше 
мек теп салып, пайдалануға берді. 2022 жы-
лы Қызылорданың «Коммунизм» шағын 
ауданына сән беріп тұрған Құлтекенов кө-
шесіндегі «Бәйтерек» мектебін ашты. Ал 
Шәменов көшесіндегі 2 мың орындық мек-
тептің ашылуын өзі көрмей кетті. Тектінің 
ұрпағы ауырмай-сырқамай, тік жүрген күйі, 
өзін құзға тастаған қыран тағдырындай көз 
жұмды.

Кітап авторы А.Әбілов кейіпкерінің біз 
айтып отырған образын жасай алған. Шығар-
маның шынайылығы, оқырманына ой са-
латын мазмұны – сөз жоқ, кейінгі ұрпаққа 
ұлағат боларлық дүние.

Дүйсенбек АЯШҰЛЫ,   
«Сыр бойы»

– Ұлттық Ұлан жауынгері Ербаян 
Мұхтар басынан алған жарақаттан бес 
ай бойы ес-түссіз жатыр. Жауап тылар 
болса жауапкершіліктен жалта рып, 
«Ер баян дәретханаға құлап, жара-
қат танды» дейді. Бұған кім сенеді? 
Жарақаттың салдарынан сар баздың 
ба сының жартысын алып тастауға ту-
ра келген. Енді оған тұрақты күтім қа-
жет, – деді ол. 

Ербаянның басындағы сияқты әс -
керге сау болып барып, сал боп қайт қан 
жағдайлар елімізде жетіп-артылады. 
Ең өкініштісі, соңғы үш жылда Қа-
зақстанда 270 әскери қызметкер қай-
тыс болған. Ал соңғы төрт жылда әс-
керде 86 суицид оқиғасы тіркелген. 
Тағы 20 әскери адам өзін-өзі өлтіруге 
оқталған. Депутат адам шошырлық 
мың сан мысал келтірді. 

– 2023 жылғы тамызда әскери бө-
лімшелердің бірінде командир әскер-
ге жаңадан келген сарбазды орын-
дық пен ұрып, соққыға жыққан. 2024 
жыл дың маусым айында Жамбыл об-

лысының бір әскери бөлімшесінде 
әскерде жүргеніне бір-ақ ай болған 
сарбаз ес-түссіз жансақтау бөліміне 
түскен. 7 қыркүйек күні Ақтаудағы 
гор низонда сарбаз Марат Барқұлов 
есім ді бауырымыз көз жұмды. Оны 
офицер атып жіберген. Бұл қасақана 
жасалған әрекет пе, жоқ па? Аталған 
сұ рақтың жауабын тергеу орындары 
әділ зерттеп, нәтижесін қоғамға ашық 
түрде жеткізуі керек, – деді Нартай 
Аралбайұлы. 

Ол Мемлекет басшысының биылғы 
Жолдауда: «Әр ата-ана әскерге кеткен 
баласын мемлекетке сеніп тапсырады. 
Сондықтан сарбаздардың денсаулығы 
мен қауіпсіздігіне, ең алдымен, ар-
мия басшылығы және құқық қорғау 
мекемелерінің басшылары жауапты» 
деп шегелегенін қаперге салды. Айт-
уынша, былтыр Қорғаныс министрлігі 
әскери бөлімдерде 50 мыңнан ас там 
бейнекамера орнатылғанын ха бар-
лаған. Алайда, жаңағыдай бассыз дық-
тар кезінде солардың «соқыр», «мыл-
қау» бола қалатыны қызық. Әйтпесе, 
талай сарбаздың жұмбақ өлімінің құ-

пиясын ашуда таптырмас құрал еке-
ніне дау жоқ. 

«Қазақпарат» агенттігі де ауруы 
асқынған саладағы түйткілге байла-
нысты Қорғаныс министрлігіне рес-
ми сауал жолдаған екен. Соған орай 
министрдің тәрбие және идеологиялық 
жұмыстар жөніндегі орынбасары 
Шайх-Хасан Жазықбаев сарбаздар 
өлі мінің 90 пайыздан астамы әскери 
қыз метпен байланысты емес екенін 
алға тартыпты. 

– Қазақстанның Қарулы күште-
рін дегі суицидтік жағдайды салыс-
тыр малы талдау біздің армиядағы 
суи цидтердің саны әлемнің алдың-
ғы қатарлы елдерінің армияларына 
қарағанда төмен екенін көрсете ді. Мә-
селен, өткен жылмен салыстыр ған да 
суицидтің жалпы саны мерзімді қыз-
мет сарбаздары арасында 66 пайызға 
(3-тен 1 жағдайға дейін) азайды. 
Суи цид тердің басым бөлігі әскери 
қыз мет өткерумен байланысты емес 
екенін ескеру қажет. Сонымен қатар 
сарбаздардың өз-өзіне қол жұмсауы 
әскери қызметшілердің басқа санат-
тарына қарағанда айтарлықтай аз. Біз 

Қарулы күштердегі әрбір өлім үшін 
жауапкершіліктен қашпаймыз. Бұл 
олардың туыстары мен жақындары, 
оның ішінде командирлер және жалпы 
армия үшін қаншалықты ауыр екенін 
анық түсінеміз. Өкінішке қарай, бір 
мезгілде әскерге шақырылушылар 
ара сында жарғыдан тыс фактілер де 
кез деседі. Егер статистикаға жүгінетін 
бол сақ, онда жарғыға жат қарым-қа-
ты настар негізінде қылмыстар саны 
соңғы үш жылда 28 пайызға төмен-
деді. Заңсыздыққа жол бергені үшін 
бірқатар әскери қызметші сотталды, 
– дейді ол.

Мәжілісмен келтірген деректер жа-
ғаңды ұстатса, вице-министр со ның 
тігісін жатқызып, жұқалап жет кіз  ген-
дей көрінді. Қалай десек те, әскер дің 
жазылмаған заңы бары бая ғыдан бел-
гілі. Бірақ ол талайдың түбіне жетті. 

Маңғыстаудағы сарбаз өлімінен 
соң ел тұрғындары міндетті әскери 
қыз меттің жойылуын талап етіп, бас 
көтерді. Белсенділер петиция жа рия -
лап, құжатты министрлікке де жол-
даған. Оған себеп ретінде Қазақ стан 
армиясындағы жарғысыз қарым-қа-

тынас пен әлімжеттік аталған. Соның 
кесірінен өмір мектебінің баспал да-
ғында тұрған жас жігіттердің сағы сы-
нып, тіпті өзін-өзі өлтіруден де тайын-
байды. 

Таяуда сондай-ақ елімізде әскерге 
шақыру жасын ұлғайту туралы пети-
ция пайда болды. Құжат авторларының 

айтуынша, әскерге бұрынғыдай 18-де 
емес, 20 жасқа толғасын шақыру керек. 
Осы аралықта адам, психологиялық та, 
физикалық та тұрғыдан дайын болады. 
Екіншіден, білім алуына мүмкіндігі 
болады. Әскерге әбден пісіп-жетіліп 
барған жігіттердің әскерден қашуы да 
аз болатын көрінеді. 

ӘСКЕРДЕГІ ӘЛІМЖЕТТІК 
немесе «Ербаян өзі құлады» дегенге ел сене ме?

1-бет. 

P.S. Жуырда Қорғаныс министрлігіне қарасты Аягөз гарнизо
нындағы әскери бөлімдердің бірінде қызмет еткен офицердің көз 
жұмғаны белгілі болды. Аягөз гарнизонының баспасөз қызметі оның 
денесі үйінен табылғанын, алдын ала болжам бойынша офицердің 
өзөзіне қол жұмсағанын хабарлады. Бұған қатысты Қылмыстық 
кодекстің өзінөзі өлтіруге дейін жеткізу бабымен қылмыстық іс 
қозғалды. Кейін 26 жастағы офицердің Арал ауданынан екені 
анықталды. Марқұм Аягөз гарнизонына екі жылға шақырылған 
екен, 6 қыркүйекте ғана әскери бөлімнің тізіміне енген. Жас жігіттің 
денесі Абай облысынан Қызылорда облысына ұшақпен жеткізіліп, 
өзі туған ауылға жерленді. Azattyq rýhy сайтына берген сұхбатында 
анасы ұлының өзінөзі өлтіргеніне сенбейтінін мәлімдеді. Қазіргі 
күні істің мәнжайы анықталып жатыр. 

Назерке САНИЯЗОВА, 
«Сыр бойы»

ӨШПЕС ІЗ, 
ӨНЕГЕЛІ ІС ИЕСІ
   

Туған жерді түлетіп, ел еңсесін тіктеуге еңбегі 
сіңген белгілі тұлғалардың атын ұрпаққа үлгі ету 
мақсатында жазылған деректі кітаптар баршылық. 
Кейбір кісілер мұны әлеуметке қатысы жоқ, бір 
адамның әулеті, жеке өмірі деп есептейді. Алайда, 
қоғамның адам арқылы жасалатынын, сол жол-
да жансебіл тірлік кешкен азаматтардың өнегелі 
өміржолы жатқанын білген абзал.  

Филология ғылымдарының кандидаты, ұстаз-
қаламгер Алдажар Әбіловтің «Дегдар» деп атала-
тын (Алматы, 2024) деректі кітабы елімізге белгілі 
құрылысшы, кәсіпкер Рахымжан Иманбердиевтің 
ғұмырбаянына арналған.

Жаңа 70-маусымның ашы-
луын да ашық аспан астында те-
атр артистерінің шеруі болды. 
Жүргізушілер әр артистің же тіс -
тігін айтып, өткен маусымдағы 
шығармашылық белесіне тоқтал-
ған соң, өнерпаздар театр сахна-
сына көрерменнің ыстық ықы-
ласымен көтерілді. 

Айта кетейік, биыл Қазақстан-
ның еңбек сіңірген артисі Б.Ал-
пысбаев «Қызылорда облысының 
құрметті ардагері» медалімен, ал 
Ғ.Боранбаева Мәдениет және ақ-
парат министрінің «Мәде ниет 
са ласының үздігі» төсбелгісі-
мен, театр артисі, Мәдениет 
сала сының үздігі Ұ.Баймаханов 
жә не театрдың бас суретшісі 
Н.Қа лымбетов «Құрмет гра мота-
сымен», театр актрисасы А.Тө-
леуова аталған министліктің 
Ал ғыс хатымен марапатталды. 
Мұ нан бөлек, Сыр өнерпаздары 
Түр кістан қаласында «Raimbek-I» 
респуб ликалық фестиваліне 
С.Раев тың «Ақ ләйлек» психоло-
гиялық дра масымен қатысып,  
актриса Ж.Ер кінова «Үздік әйел 
ролі» номинация сын жеңіп алды. 
Сондай-ақ ол «Жыл актрисасы» 
номинациясын иеленді.  

Ал шығармашылық ұжым Ал-
маты, Астана қалаларында, және 
Түркия мемлекетінің астанасы 
Ан карада гастрольдік сапармен 
болып, өнерсүйер қауымды қуант-
ты. 

Енді «Абай» трагедиясына ке-
лейік. Қойылымға арқау болған 
оқиға желісінде ұлы ақынның 
ал пысқа қараған шағында өз ор-
та сынан орын таппай, ауыр ой 
арқалап, іштей егілген кезі ше -
бер суреттеледі. Ұлы ақын өмі-
рінің соңғы кезеңінде ауыр жағ-
дайларға тап болды. Билікке 
та ласқан ағайынның озбырлығы, 
өнер жолын қуған жастардың 
тағ дыры, араларына алты ай са-
лып балаларының бірінен соң 
бірі көз жұмуы ақын жанын тұң-
ғиық қасіретке душар етті. Ма-
ғауия қайтыс болғаннан кейін 40 
күн өткенде қайғы-қасіретке шы-
дамаған ақын жүрегі тоқтайды. 
Құнанбай әулетінің талайлы тағ-
дыры қойылымда осылайша өрби 

түсіп, соқтықпалы соқпақсыз жер -
де өсіп, мыңмен жалғыз алыс қан 
ақынның жан азабының ай тыл -
май келген тылсым бейнесі көр  се-
тіледі. 

Қалың көпшілік қойылымды 
тапжылмай тамашалады. Шығар-
маның ой салатын тұстары аз 
емес. Жақсылық пен жамандық, 

махаббат пен өшпенділік секілді 
өмірде кездесетін қарама-қайшы-
лықтың бәрі осында көрініс тап-
қан. Билік үшін тартысқа түсіп, 
бірін-бірі өлімге қию, екі жастың 
адал сезіміне қарсы тұруы, қо ғам 

арсыздығының кесірінен жа па 
шеккен жандардың тыныс-тір-
шілігі өнерсүйер қауымның жү-
регіне терең ой салады. Спектак ль 
соңында көрермен қауым тік тұ-
рып, театр ұжымына ризашылық 
білдірді.

– Облыстық Н.Бекежанов 

атын   дағы қазақ музыкалық драма 
теат  ры  жаңа белеске қадам басты. 
Ер сайын Төлеубайдың «Абай» 
тра гедиясы бізде 11 жылдан бері 
сахналанып келеді. Премьерасы 
2013 жылдың 26 қазаны күні өт ті. 
Үлкен полотнолы қойылым бол -
ғандықтан, оған театр артистері 
тү гел қатысты. Көпшілік сахна-
сына тіпті қуыршақ тобының жас 
артистері де қамтылды. Бас ты 
рольді Қазақстанның еңбек сі-
ңір ген қайраткері, Жастар одағы 
«Серпер» сыйлығының лауреаты 
Бақытбек Темірбеков сомдаса, 
Діл дәнің ролін мен ойнадым. Ал 
Ма ғауияны Азидолла Әзімтай, 
Әй  герім ролін Қарлығаш Айтжа-
нова мен Ақтолқын Төлеуова 
(дуб ль) сомдады.  

Театр ұжымының биылғы же-
тістігі жоғары болды. Өткен мау-
сымда бірнеше жаңа  қойылымның 
тұсауын кесіп, көрермен назарына 
ұсындық. Оның ішінде Мадина 
Омарованың «Шанель-№5» де -
рек ті драмасы аншлагпен өт ті. 
Мұнан бөлек Сайлаубай Жұба-
тыр  ұлының «Идальго» тра гико-
ме  диясын қойдық. Ал Санат 
Жүз   байдың «Үйлену оңайы» экс-
пери  мент ретінде сахналанды. 
Биыл ғы мамыр айында бауырлас 
Түркия еліне С.Раевтың «Ақ ләй-
лек» психологиялық драмасын 
апардық. Театрға жергілікті тү-
рік тер және сонда тұратын қа-
зақ, қырғыз бауырлар келді. «Ақ 
ләй лекті» ешқандай аудармасыз 
ана тілімізде қойдық. Қойылым 
ке зінде көрермендер сахнаға шоқ 
гүлдер лақтырды. Сөйтсек, бұл 
ризашылық белгісі екен. Бар лық 
12 артист ТҮРКСОЙ ұйы мы ның 
ме далімен және Алғыс ха тымен 
ма рапатталды,  – деді Қазақ стан-
ның еңбек сіңірген қайраткері Зә-
липа Төлепова. 

Спектакльді қойған режис сер 
– Қазақстанның еңбек сіңір ген 
қайраткері Хұсейн Әмір-Те мір. 
Көркемдеген суретші – Қа зақ стан-
ның еңбек сіңірген қыз меткері 
мар құм Серік Пірмаханов.

Жаңа маусымның да жаңа лы-
ғы көп болмақ. Алдағы уа қыт та 
көрермендер назарына Қ.Жү ні-
сов тің «Love is…» коме дия сы жә-
не А.Елгезектің «Болма ған ба ла-
лық шақ» драмасы ұсыны лады.

 Дәуіржан ЕЛУБАЕВ,
«Сыр бойы»

ЖАҢА МАУСЫМ 
«АБАЙ» ТРАГЕДИЯСЫМЕН АШЫЛДЫ

 Аймағымыздың руханият ордасы облыстық Н.Бекежанов 
атындағы қазақ академиялық музыкалық-драма театры өзінің 

69-театр маусымын сәтті аяқтап, жаңа маусымға қадам басты. Театр 
шымылдығы Ерсайын Төлеубайдың «Абай» трагедиясымен ашылды. 

ТЕАТР


